
Cylch Lythyr Tymor y Gwanwyn 2 2022 

Wel, dyma ni wedi cyrraedd gwyliau’r Pasg a gobeithio wir y daw 

yr haul allan eto i’n gweld dros y Pasg! 

Unwaith eto mae hi wedi bod yn dymor prysur ac un sydd wedi 

bod ychydig yn fwy ‘normal’ i’r plant. Maent wedi rhannu’r 

neuadd unawith eto i fwyta eu cinio ac wedi cael cyfle i chwarae 

gyda’i cyfoedion ar yr iard sydd wedi bod yn braf i weld. 

Dechreuodd y tymor gyda dathliadau Dydd Gwyl Dewi. Bu’r 

dosbarthiadau yn dathlu mewn gwahanol ffyrdd, yn coginio, 

bwyta, dawnsio, arlunio ac ysgrifennu cerddi. 

 

Cafwyd cystadleuaeth digidol gyda’r plant yn creu ffilm fêr o 

dan y teitl Gwyl Dewi. Bu’r criw digidol yn beirniadu’r gwaith a 

death Aria a Theo i’r brig yn y Cyfnod Sylfaen gyda Llyr, Ollie a 

Morgan yn ennill gwobr CA2. Da iawn nhw ac i bawb am 

gystadlu. 

Ysgrifennwyd cerddi gwych gan y plant a braf oedd cael seremoni 

cadeirio gyda’r Criw Cymraeg yn arwain. Dyma ganlyniadau 

eleni. 

 



CA2  Bl 5/6  Ffrwd Gymrarg                   Bl 3 / 4 Ffrwd Gymraeg 

1af  Islwyn  Jones                                                   Rosie Benbow 

Cyfnod Sylfaen 

1af- Awel Jones 

 

 

 

 

 

CA2  Yr 5/6Ffrwd Saesneg              Yr 3 / 4 Ffrwd Saesneg 

1af Lola Morris                                    1af  Edie McKenna                                                            

Cyfnod Sylfaen 

1af Skyla Davies 

 

 



Braf iawn oedd cael gweld y plant yn cystadlu ac yn 

cynrychioloi’r ysgol eto mewn cystadlaethau chwaraeon. Bu criw o 

fechgyn draw yn Latham Park yn chwarae pêl droed yng 

nghystadlaeuaeth yr Urdd. Er gwaetha’r glaw cawsant ddiwrnod 

gwych. Daethant yn 4ydd. Da iawn chi. 

 

 

 

 

 

 

 

 

 

 

Bu’r plant yn dathlu diwrnod y llyfr ac roedd y gwisgoedd a’r 

cymeriadau i weld yn ystod y dydd yn wych. Diolch i chi gyd am 

eich ymdrechion. 

Llwyddwyd i godi £80 ar gyfer Comic Relief drwy wisgo dillad 

coch neu gwisgo fel eu harwr, a diolch i chi eto am eich cefnogaeth. 

Bu rhai plant yn brysur yn paratoi ar gyfer cystadlaethau’r Urdd, 

canu, llefaru, ymgom a côr. Llongyfarchiadau mawr i Wil Roberts 

am ddod yn ail yn yr Eisteddfod Sir am lefaru yn y 

gystadleuaeth i ddysgwyr Bl6 ac iau. Diolch i chi gyd am baratoi 

eich gwaith mor dda ac am eich brwdfrydedd. Diolch hefyd i Mrs 

Turner a Miss Watkins am eich hyfforddi. 

 



 

 

 

 

Mae hi wedi bod yn braf croesawy ymwelwyr unwaith eto i’r ysgol. 

Daeth PC Gayle a Darren Mayor i ymweld a ni a sgwrsio efo’r 

plant. Cawsant hefyd weithdy gyda’r awduron Guy Bass a 

Bethan Gwanas. 

 

 

 



Cafodd Dosbarth Miss Watkins brofiad gwych o ffilmio ar gyfer 

Minecraft. Roedd y plant yn sêr bach wrth iddynt hwy a Miss 

Watkins ddangos sut mae gwneud defnydd effeithiol o minecraft 

yn y dosbarth i weddill y byd. Roedd y plant wedi dotio at eu 

hetiau a sgarffiau cawsant fel anrhegion. Da iawn chi! 

 

 

 

 

 

 

Cafodd James, Daniel, Sion ag Ollie gyfle i hyfforddi fel 

llysgenhadon Efydd. Bydd cyfle iddynt rwan ymarfer yr hyn 

maent wedi ei ddsygu yng nghyfnodau Addysg Gorfforol. 

Mae’r dosbarthiadau wedi mwynhau themau gwahanol yn ystod y 

tymor yma. Mae dosbarth Mrs Evans wedi bod yn astudio wyau 

gwahanol. Wyau pengwiniaid, dreigiau, deinosoriaid, crocodeiliaid 

ac estrys. Maent wedi gwneud defnydd o’r goedwig i wneud 

gweithgreddau mathemategol gan gasglu data a chyfesurynnu. 

Maent hefyd wedi mwynhau creu imovies i greu straeon a dysgu 

am hanes lleol y Wiber. 

 

 

 

 

 

 



 

 

 

 

Mae dosbarth Miss Watkins wedi teithio yn nôl mewn amser i oes 

y celtiaid gan ddysgu am y frenhines Geltaidd Buddug. Maent 

wedi creu pentrefi celtaidd yn y byd bach ac ar Minecraf. Maent 

wedi dysgu am fywyd yn y gorffennol mewn castell gan ddathlu 

gyda gweledd. 

   

 

 

 

 

 

 

 

 

 

 

Mae dosbarth Miss Brown wedi mwynhau themau Tyfu gan 

ddylunio posteri gwych ar gyfer cystadleuaeth Gwyddoniaeth 

Prydain a phlannu blodau haul. Buont yn brysur yn ymchwilio 

wrth wneud prosiect codio i greu gemau digidol ar gyfer dosbarth 

Mrs Evans. Roedd yr prentisiaid ifanc yma wedi mwynhau a 

byddai Alan Sugar yn falch ohonyn nhw! 



 

 

 

 

 

 

 

 

 

 

 

Ffermio oedd thema dosbarth Mrs Turner wrth iddynt fwynhau 

ddysgu am gylchoedd bywyd thyfiant drwy sesiynau byw NFU. 

Buont yn dadansoddi priddoedd ar gyfer tyfu cynyrch. Maent 

wedi mwynhau coginio a gweithgareddau digidol i gyflwyno 

cylchoedd bywyd gwahanol. 

 

 

 

 

 

 

 

 

 



 

 

 

 

 

 

 

 

 

 

Hoffwn ddiolch i’r CRHA am eu rhodd hael o £600 tuag at brynu 

12 ipad ar gyfer yr ysgol. Rydym yn gwerthfawrogi yn fawr. 

Mae’r cyngor ysgol wedi cyfleu eu brwdfrydedd i ail gydio yn y 

clwb garddio ac mae gan y Cyngor Eco hefyd prosiect garddio ar y 

gweill. Os oes unrhyw rhieni yn fodlon helpu gyda’r 

gweithgareddau yma cysllltwch gyda ni yn yr ysgol. Diolch. 

 

Mae arian snac( ffrwythau) yn £1.50 yr wythnos gallwch dalu 

yn wythnosol neu os hoffech am yr hanner tymor. 

Gai gymryd y cyfle yma i ddymuno Pasg hapus i chi gyd a 

diolch am eich cefnogaeth yn ystod y tymor. Bydd yr ysgol yn 

ail agor dydd Mawrth Ebrill 26ain. 

Diolch yn fawr 

Catrin Evans  

 



 

 

 

 

 

      


